
1. ᓇᑭᓐᖔᓐᓂᖓ 
 
1.1 ᐸᓐᓇᒍᑖᑕ ᐱᔾᔪᑎᒋᔭᖓ  

ᑖᔅᓱᒪ ᐱᔾᔪᑎᒋᔭᖓ ᐸᖕᓂᖅᑑᑉ ᓄᓇᓕᐊᓄᑦ ᐸᓐᓇᒍᑖᑕ ᑲᑎᒪᔩᑦ ᐊᑐᐊᖓᖏᑦ ᑕᑯᔅᓴᕈᓪᓗᒋᑦ ᑲᒪᔾᔪᑎᓄᑦ ᑐᕌᖓᔪᑦ ᕼᐋᒻᒪᓚᒃᑯᑦ 

ᓄᓇᖏᒍᑦ ᓴᓇᔪᖃᓐᓂᐊᖅᑎᓪᓗᒍ ᐊᕐᕌᒍᓄᑦ ᐊᕙᑎᓄᑦ ᐊᒡᒋᖅᑐᓄᑦ ᑎᑭᓐᓇᓱᓪᓗᒍ 2035. ᓄᓇᓕᐅᑉ ᐸᓐᓇᒍᑖ ᓴᖅᑭᑕᐅᓂᑰᔪᖅ 

ᓄᓇᓕᓐᓂ ᓇᔪᖅᑎᐅᔪᑦ ᐊᐱᖅᓱᖅᑕᐅᑦᑕᖅᑐᑎᒃ ᓄᓇᓕᐅᓪᓗ ᐱᔪᒪᔭᖏᓐᓂᒃ ᑕᑯᔪᒪᔭᖏᓐᓂᓪᓗ ᑕᕇᓯᒪᓪᓗᑎᒃ.  
 

1.2 ᑎᑭᓐᓇᓱᐊᖅᑕᕗᑦ ᓄᓇᓕᑦᑕ ᐸᓐᓇᒍᑖᒍᑦ  

ᓄᓇᓕᓐᓄᑦ ᐸᓐᓇᐅᑎᓕᐅᕆᓂᒻᒧᑦ ᐊᑐᐊᒐᖏᑦ ᓴᖅᑭᓲᖑᕗᑦ ᓄᓇᓕᐅᑉ ᓇᓗᓇᐃᖅᑕᖏᓐᓄᑦ ᐊᓐᓂᕈᓲᑎᖏᑦ ᐊᒻᒪᓗ 
ᑕᐅᑐᓐᖑᐊᖅᑕᖏᑦ ᐃᓄᖏᑕ ᐱᕈᖅᐸᓪᓕᐊᔪᒥᓇᕆᔭᐅᔪᖅ. ᑖᒃᑯᐊ ᑎᑭᓐᓇᓱᐊᖅᑕᕗᑦ ᓴᖅᑭᑕᐅᓂᑯᑦ ᓄᓇᓕᒻᒧᑦ ᐸᓐᓇᐅᑎᓕᐅᖅᑐᑕ 

ᐅᑯᐊᖑᔪᑦ: 

1. ᓴᖅᑮᓇᓱᓪᓗᑕ ᐅᓗᕆᐊᓇᖏᑦᑐᒥᒃ, ᖃᓂᒻᒪᓯᖃᓐᓇᖏᑦᑐᒥᒃ, ᐊᐅᓚᓂᖃᑦᑎᐊᖅᑐᒥᒃ ᐊᒻᒪᑕᐅᖅ ᑕᑯᒥᓇᓪᓚᕆᑦᑐᒥᒃ 

ᓄᓇᓕᐅᔪᒥᒃ ᐊᑕᐅᑦᑎᒃᑯᑦ ᑕᑯᔅᓴᕈᐃᔪᓂᒃ ᓄᓇᓕᐅᑉ ᐊᓐᓂᕆᔭᖏᓂᒃ ᐱᖅᑯᓯᖏᓂᓪᓗ.  
2. ᐊᔭᐅᖅᑑᑎᒋᓗᒍ ᐸᓐᓇᒍᑖ ᓄᓇᓕᐅᑉ ᐊᑐᖅᑕᐅᔪᓐᓇᖁᓪᓗᒍ ᓄᓇᓕᖏᓄᑦ ᑲᔪᓯᓂᖃᑦᑎᐊᖅᑐᓂᒃ 

ᑐᕌᒐᖃᑦᑎᐊᖃᑕᐅᔪᓂᓪᓗ ᐊᖅᑮᓂᐅᔪᓂᒃ ᐊᒃᑐᐊᓂᓖᑦ ᓄᓇᐅᑉ ᐊᑐᖅᑕᐅᓂᖏᓄᑦ ᓄᓇᓕᒻᒥᓪᓗ ᓴᓇᔭᐅᖃᑦᑕᓐᓂᐊᖅᑐᓄᑦ.  

3. ᑲᒪᒋᓂᒃᑯᑦ ᐱᑕᖃᖅᑎᑦᑎᓗᑎᒃ ᓈᒻᒪᑦᑐᒥᒃ ᐊᑐᐃᓐᓇᐅᑎᑦᑎᓂᒻᒥᒃ ᓄᓇᖁᑎᖏᓐᓂᒃ ᓄᓇᓕᐅᑉ ᑕᒪᐃᓐᓄᑦ ᐊᑐᖅᑎᐅᓲᓄᑦ 
ᓄᓇᓂᒃ ᓄᓇᓕᐅᑉ ᐱᕈᖅᐸᓪᓕᐊᓂᖓ ᐊᓯᔾᔨᖅᐸᓪᓕᐊᓂᖓᓗ ᐃᑲᔪᐃᓂᖃᖁᓪᓗᒍ.  

4. ᓄᓇᓕᐅᑉ ᐊᓐᓂᕈᓲᓯᖏᑦ ᑐᓐᖓᕕᒋᓗᒋᑦ ᐃᓚᐅᑎᑦᑎᓂᖅ ᐱᕈᖅᑎᒋᐊᓪᓗᒍ ᑲᑐᔾᔨᖃᑎᒌᓐᓂᓪᓗ ᓄᓇᓕᐅᑉ 

ᑕᑯᔅᓴᕈᖅᐸᓪᓕᐊᔭᖏᑦ ᐃᑲᔪᖅᓱᖅᑕᐅᖁᓪᓗᒋᑦ ᓄᓇᓕᒻᒥᓪᓗ ᑮᓇᐅᔭᓕᐅᕈᑎᓄᑦ ᐱᕙᓪᓕᐊᓂᐅᔪᓄᑦ.  

5. ᓴᐳᒻᒥᕆᓗᒍ ᓱᕐᕌᓯᒪᓇᓂ ᑕᑯᒥᓇᓐᓂᐋᓗᖓ ᐸᖕᓂᖅᑑᑉ “ᓄᓇᖓ”, ᑕᒪᐃᑎᒍᑦ ᓴᐳᒻᒥᕆᓂᒻᒥᒃ ᑕᕆᐅᑉ 
ᑕᑯᔅᓴᐅᔪᓐᓇᑦᑎᐊᓂᖓ, ᓯᒡᔭᖓᓪᓗ ᐊᑐᖅᑕᐅᔪᓐᓇᓐᓂᐊᓄᑦ ᐃᓄᖏᓐᓄᑦ ᐃᓕᖅᑯᓯᑐᖃᒥᓂᒃ ᐱᓕᕆᔪᓄᑦ ᑭᒃᑯᓕᒫᓄᓪᓗ 

ᐊᑑᓯᕆᔭᐅᓲᖑᓕᖅᑐᓄᑦ.  

 

1.3 ᑲᒪᒋᔭᐅᓂᖓ ᐸᓐᓇᒍᑎᓕᐊᖑᔫᑉ  

ᓄᓇᓕᐅᑉ ᐸᓐᓇᒍᑖ ᑕᑯᔅᓴᕈᖅᑎᑕᐅᓲᖅ ᒪᖠᒐᕋᓛᑎᒍᑦ ᐱᓐᖑᖅᑎᑕᐅᓪᓗᓂ. ᐊᓯᔾᔩᔾᔪᑎᑦ ᐸᓐᓇᐅᑎᓕᐊᒧᑦ ᐊᑐᕋᔅᓴᑦ ᒪᓕᒐᕋᓛᖓᓐ 
ᐋᖅᑭᒋᐊᖅᑕᐅᑎᓪᓗᒍ ᒪᓕᒻᒥᓗᒋᑦ ᑖᒃᑯᐊ ᓄᓇᕘᒥ ᐸᓐᓇᐃᓂᒻᒧᑦ ᒪᓕᒐᖏᑦ. ᓄᓇᓕᐅᑉ ᐸᓐᓇᒍᑖ ᑕᓪᓕᒪᑦ ᐊᕐᕌᒍᑦ ᐊᓂᒍᕌᖓᑕ 

ᕿᒥᕐᕈᔭᐅᖃᑦᑕᕆᐊᓕᒃ ᓄᑖᕈᕆᐊᖅᑕᐅᓗᓂᓗ ᓇᓗᓇᐃᖅᓯᒪᔪᖅ ᒪᓕᒃᑯᔅᓯᐅᒃ ᓄᓇᕘᒥ ᐸᓐᓇᐃᓂᒻᒧᑦ ᒪᓕᒐᖓ. ᑭᒡᓕᓯᓂᐊᕆᔾᔪᑦ 

ᒪᓕᒐᕋᓛᖅ ᐅᓪᓗᒥ ᒪᓕᒐᕋᓛᓐᖑᖅᑎᑕᐅᓕᖅᐳᖅ ᐱᔾᔪᑎᖃᖅᖢᑎᒃ ᐊᑐᓕᖅᑎᑦᑎᓂᒻᒧᑦ ᐃᓗᓕᖃᑯᓘᔭᖅᑐᓂᒃ ᐊᑐᐊᒐᓂᒃ 
ᑐᓐᖓᕕᖃᖅᑐᓂᒃ ᓄᓇᓕᐅᑉ ᐸᓐᓇᒍᑖᓂᒃ. ᑕᒪᒻᒥᑦᑎᐊᖅ ᓴᓇᔭᐅᓂᕆᓂᐊᖅᑕᖏᑦ ᒪᓕᒋᐊᖃᒻᒪᑕ ᐊᑐᕋᓱᐊᖅᑕᖏᓐᓂᒃ ᓄᓇᓕᐅᑉ 

ᐸᓐᓇᒍᑖᑕ ᑖᔅᓱᒪᓗ ᑭᒡᓕᓯᓂᐊᕆᔾᔪᑦ ᒪᓕᒐᕋᓛᖓᒍᑦ. ᓄᓇᓕᐅᑉ ᐸᓐᓇᒍᑖ ᐃᓚᖃᓲᖑᔪᖅ ᑎᑎᕋᖅᓯᒪᓕᒃ 2 (ᑕᒪᐃᓐᓅᖓᔪᖅ 

ᓄᓇᐅᑉ ᐊᑐᕈᓯᖏᓐᓄᑦ ᓄᓇᓐᖑᐊᖅ), ᐊᒻᒪᓗ ᑎᑎᕋᖅᓯᒪᓂᓕᒃ 3 (ᓄᓇᓕᐅᑉ ᓄᓇᓐᖑᐊᖓ ᐊᑐᕈᓯᖏᓐᓄᑦ ᓄᓇᖁᑎᖏᑕ). 
ᑎᑎᕋᖅᓯᒪᓂᓕᒃ 5 (ᐸᓐᓇᑦᑕᐅᔫᑉ ᐊᑐᐊᒐᖏᑕ ᑎᑎᖅᑲᖏᑦ) 

2. ᓄᓇᓕᐅᑉ ᐱᕈᖅᐸᓪᓕᐊᓂᖓ ᐊᒡᒍᖅᓯᒪᔪᓪᓗ ᐱᕉᓯᖏᓄᑦ 

ᐊᑐᐊᖓᖏᑦ  
ᑕᐃᑲᓂ ᐸᓐᓇᒃᑕᐅᓕᖅᑎᓪᓗᒍ ᐸᓐᓇᒍᑖ, ᐸᖕᓂᖅᑑᑉ ᐃᓄᒋᐊᓐᓂᖓ ᐃᒻᒪᖄ ᑎᑭᐅᒪᓚᐅᖅᑐᖅ 1,613 ᐃᓄᓐᓄᑦ. ᑖᓐᓇ 
ᐸᓐᓇᒍᑎᓕᐊᕗᑦ ᑐᓐᖓᕕᖃᖅᑐᖅ ᓄᓇᓕᖓ 2035-ᒥ ᐃᓄᒋᐊᓐᓂᖃᓛᕋᓱᒋᔭᐅᓪᓗᓂ ᐸᖕᓂᖅᑑᖅ 2,145 ᑎᑭᐅᒪᔪᓂᒃ.  



ᐸᖕᓂᖅᑑᑉ ᓄᓇᓕᐊᓄᑦ ᐸᓐᓇᒍᑖᓄᑦ ᒪᓕᒐᕋᓛᖅ ᓇᐄᓴᐅᑖ 333 

 2 

ᓂᕆᐅᓐᓂᕗᑦ ᓄᓇᓕᐅᑉ ᐱᕈᓐᓂᕆᓪᓗᐊᖅᑕᖏᑦ ᓇᓚᐅᑦᑖᓪᓗᒋᑦ ᓄᓇᓕᑉᐳᑦ ᐃᓄᒋᐊᔅᓯᕙᓪᓕᐊᓗᓂ ᐃᒡᓗᒃᑲᓐᓂᓐᓂᒃ 247-ᓂᒃ 

ᓴᓇᔭᐅᑎᑦᑎᔭᕆᐊᖃᕋᔭᒻᒪᑕ ᓇᓕᒧᑦᑎᓂᐊᕈᑎᒃ ᐃᓄᒋᐊᓕᖅᐸᓪᓕᐊᓂᐊᖅᑐᒧᑦ. ᐅᓪᓗᒥ ᓈᒻᒪᒃᑑᒐᓗᐊᑦ ᓄᓇᓕᐅᑉ ᓄᓇᖁᑎᖏᑦ 
ᐃᒡᓗᕕᓐᓄᑦ ᐸᖕᓂᖅᑑᒻᒥ ᐃᓄᖃᕝᕕᐅᔪᓄᑦ, ᑮᓇᐅᔭᓕᐅᕝᕕᐅᓲᓄᑦ ᐊᒻᒪᓗ ᓴᓇᔪᓕᕆᔪᔾᔪᐊᖅᓯᐅᑎᑦ ᓄᓇᒧᑦ ᐊᑐᕈᑎᒋᔭᐅᓲᓄᑦ 

ᓯᕗᓂᕗᑦ ᑕᑯᓪᓗᒍ ᑎᑭᓪᓗᒍ 2035. ᑕᐃᒪᓕ ᑕᒪᓐᓇ ᓄᓇᖁᑖ ᑐᑭᒧᐊᑦᑎᐊᖅᓯᒪᔪᒥᒃ ᑲᔪᓯᓂᖃᑦᑎᐊᖅᑐᒥᓪᓗ ᓴᓇᔭᐅᓂᖃᓐᓂᐊᕈᓂ, 

ᕼᐋᒻᓚᒃᑯᑦ ᐱᔭᕆᐊᓕᖏᓐᓄᑦ ᓯᕗᓂᔅᓴᒥ, ᐅᑯᐊᖑᕗᑦ ᑲᑎᒪᔩᑦ ᐊᑐᐊᒐᓕᐊᕆᔭᖏᑦ:  
 

a) ᐊᑐᐃᓐᓇᕈᐃᓯᒪᓗᑎᒃ ᑎᒃᑯᐊᖅᓯᒪᔭᒥᓂᒃ ᓄᓇᓂᒃ ᐊᑐᖅᑕᐅᔪᔅᓴᑦ ᐃᓄᖏᑕ ᐊᑐᕆᐊᓕᖏᓐᓄᑦ ᓂᕆᐅᓐᓂᕗᑦ ᒪᓕᒃᑐᒍ 

ᐃᓄᒋᐊᓐᓂᕆᓛᖅᑕᑦᑎᓐᓄᑦ 2035-ᒥ ᐃᒻᒪᖄ 2,145 ᐃᓄᖃᓕᓪᓗᑕ.  

b) ᐃᓕᓴᕆᓪᓗᓂᐅᒃ ᐸᖕᓂᖅᑑᑉ ᑲᖏᖅᖢᒥ ᓇᔪᖅᓯᒪᓂᐊᓄᑦ, ᐊᖏᔪᒻᒪᕆᒻᒥᒃ ᐊᐳᕈᑎᖃᖅᑎᑦᑎᒻᒪᑦ ᓄᓇᐅᑉ ᐊᑐᐃᓐᓇᐅᔫᑉ 
ᒪᑐᐃᖓᑎᑕᐅᔪᓐᓇᓐᓂᖏᓂᒃ. ᑕᐃᒪᐃᓐᓂᖓᓄᑦ, ᑲᑎᒪᔩᑦ ᐊᔭᐅᕆᓂᐊᖅᐳᑦ ᑐᑭᒧᐊᕆᓗᑎᓪᓗ ᑲᑎᖅᓱᖅᑕᐅᓂᖏᓄᑦ 

ᐋᖅᑭᒋᐊᖅᑕᐅᑦᑕᓐᓂᖏᑕᓗ ᐅᓪᓗᒥ ᓄᓇᖁᑎᖏᑦ ᐃᒡᓗᖃᕝᕕᓄᑦ ᒥᐊᓂᕆᓇᓱᓪᓗᒋᑦ ᓄᓇᓕᐅᑉ ᐊᑐᕈᓐᓇᖅᑕᖏᑦ 

ᓄᓇᖁᑎᒋᔭᖏᑦ.  

c) ᐊᖅᐸᓯᓛᖅ ᐅᓄᕈᓐᓇᓐᓂᖏᑦ ᑲᑎᓐᖓᔪᑦ ᐃᒡᓗᐃᑦ 25 ᑭᒡᓕᖓ/ᑭᑉᐹᕆᖓᔪᒧᑦ ᑭᒡᓕᓯᓂᐊᒐᒻᒧᑦ ᐊᑐᓪᓗᑕ.  
d) ᑲᑎᒪᔩᑦ ᓯᕗᓕᐅᕆᓂᐊᖅᐸᐅᒃ ᓄᓇᓕᐊᑕ ᓯᓚᑖᓄᑦ ᓅᑕᐅᓂᖓᓐ ᐅᓪᓗᒥ ᒥᑦᑕᕝᕕᒋᔭᐅᔪᖅ, ᐊᒡᕖᕈᑎᑐᐊᕈᓂ ᓄᓇᓕᕗᑦ 

ᐊᕐᕌᒍᒐᓴᒃᑲᓐᓂᓐᓄᑦ ᐱᕕᖃᒃᑲᓐᓂᓕᕋᔭᒻᒪᑦ ᒪᑐᐃᕈᑎᓗᓂ ᐱᕈᑦᑎᐊᕈᓐᓇᓐᓂᒻᒥᒃ.  

e) ᑖᒃᑯᐊ ᓄᓇᖁᑎᔅᓴᖏᑦ ᓴᓇᔭᐅᓂᐊᖅᑐᑦ ᐊᒡᒍᖅᓯᒪᓂᖃᓪᓗᑎᒃ ᑲᑎᒪᔨᓄᑦ ᐃᒪᓐᓇ ᐋᖅᑭᑦᑕᐅᓯᒪᓪᓗᑎᒃ:  
I. ᐊᒡᒍᖅᓯᒪᓂᐊ 1(ᑲᓇᓐᓇᖅ ᑐᕚᓪ ᐃᒡᓗᖃᕝᕕᖓ I): ᑲᔪᓰᓐᓇᓪᓗᑕ ᓴᓇᔭᐅᑦᑕᓪᓗᓂ ᐃᒡᓗᖃᕝᕕᖓ ᑲᓇᓐᓇᖅ ᑐᕚᓪ 

ᐊᔾᔨᒌᓐᖏᑦᑐᓄᑦ ᓄᓇᒧᑦ ᐊᑑᑎᖃᖅᑎᓄᑦ.  

II. ᐊᒡᒍᖅᓯᒪᓂᐊ 2 (ᐊᑐᖅᓯᒪᓐᖏᑦᑐᑦ ᓄᓇᐃᑦ ᓴᓇᔭᐅᓂᖏᑦ) – ᐱᓇᓱᐊᓪᓗᒍ ᓇᓗᓇᐃᖅᑕᐅᓯᒪᔪᑦ ᓄᓇᐃᑦ 
ᓴᓇᔭᕆᐊᓖᑦ ᓴᓇᔭᐅᒃᑲᓐᓂᕆᐊᓖᓪᓗ ᑕᐃᒍᖅᑕᐅᓯᒪᔪᑦ “ᐊᑐᖅᓯᒪᓐᖏᑦᑐᑦ ᓴᓇᔭᐅᒃᑲᓐᓂᕋᔅᓴᓪᓗ ᒪᑐᐃᕈᑎᔭᖏᑦ” 

ᐊᒻᒪᓗ ᐅᓪᓗᒥ ᐃᒡᓗᖃᓐᖏᑦᑐᑦ ᓄᓇᖁᑎᕗᓐ. 

III. ᐊᒡᒍᖅᓯᒪᓂᐊ 3 (ᑲᓇᓐᓇᖅ ᑐᕚᓪ ᐃᒡᓗᖃᕝᕕᖓ II) – ᓴᓇᔭᐅᓂᖓ ᒪᓕᒋᐊᓕᒃ ᑭᓈᓗᖃᐅᑎᐅᑉ ᓴᓗᒻᒪᖅᓴᐃᕝᕕᐊᓂ 

ᐊᒃᑕᕝᕕᖓᑕᓗ ᓄᓇᖓᑕ ᕿᒪᕉᑎᓯᒪᔭᕆᐊᖃᕈᑎᖏᑦ ᐃᒡᓗᐃᑦ 450 ᒦᑕᒥᒃ ᐊᖅᐸᓯᒋᐊᖅᑕᐅᑎᒃᑯᓂᐅᒃ 
ᐊᑐᓐᖏᑲᐃᓐᓇᖅᑎᑕᐅᒍᓂᓗ ᓴᓇᓕᑕᐃᓐᓇᓛᓪᓗᑎᒃ.  

IV. ᐊᒡᒍᖅᓯᒪᓂᐊ 4 (ᖃᖅᑲᔮᑉ ᓄᓇᖁᑖ ᐃᓯᕕᒋᐊᕈᑦ) – ᕿᓐᖑᒻᒥᒐᖅᑕᐅᓗᓂ ᓄᓇᖓ ᐃᒡᓗᖃᕝᕕᓕᐅᓪᓗᒍ.  

V. ᐊᒡᒍᖅᓯᒪᓂᐊ 5 (ᒥᑦᑕᕝᕕᒃ ᐃᒡᓗᖃᕝᕕᓕᐅᖅᑕᐅᓂᖓ) – ᑐᓐᖓᓂᓕᒃ ᒥᑦᑕᕝᕕᐅᑉ ᓅᑕᐅᓂᐊᓄᑦ, ᑖᓐᓇ ᑲᔪᓯᒍᓂ 
ᒥᑦᑕᕝᕕᕕᓂᖅ ᐃᒡᓗᖃᕝᕕᔅᓴᓕᐊᖑᔪᓐᓇᖅᓯᒐᔭᖅᐳᖅ.  

 

ᐊᒡᒍᖅᓯᒪᑎᑕᐅᓂᖏᑦ ᐊᑐᐊᒐᖏᓪᓗ ᐆᒪᐅᑉ ᐸᓐᓇᒍᑎᑦᑕ ᒪᓕᒃᑭᕗᑦ ᓯᓚᑎᑦᑎᓐᓄᑦ ᑮᓇᐅᔭᖃᖅᑎᑦᑎᔨᓂᒃ, ᐱᖁᑎᔾᔪᐊᓄᑦ 

ᓴᓇᔪᓕᕆᔾᔪᑏᑦ, ᐊᑐᐃᓐᓇᐅᓂᖏᑕᓗ ᓄᓇᐃᑦ ᓴᓇᔭᐅᓂᖏᓄᑦ ᐃᒡᓗᖃᕝᕕᔅᓴᓕᐅᖅᑕᐅᓂᖏᓄᓪᓗ. ᑕᐃᒪᐃᓐᓂᑯᐊᓄᑦ, ᑕᒪᓐᓇ 
ᐊᒡᒍᖅᓯᒪᑎᑦᑎᓂᖅ ᓴᓇᔭᐅᕙᓪᓕᐊᓂᖓᓄᑦ ᐊᓯᔾᔨᕈᓐᓇᖅᑐᖅ ᐋᖅᑭᒋᐊᖏᒃᑲᓗᐊᓗᒍ ᐸᓐᓇᒍᑎᕗᑦ.   

3. ᑕᒪᐃᓐᓅᖓᔪᑦ ᐊᑐᐊᒐᑦ  
ᕼᐋᒻᓚᒃᑯᑦ ᐃᓗᐊᓂ ᓴᓇᔪᓕᒫᓄᑦ ᑐᕌᖓᓂᐊᖅᑐᑦ ᐅᑯᐊ ᐸᖕᓂᖅᑑᑉ ᑲᑎᒪᔨᖏᑕ ᐊᑐᐊᒐᓕᐊᕆᓯᒪᔭᖏᑦ:  

a) ᐃᒡᓗᖃᕝᕕᔅᓴᑦ ᓴᓇᔭᐅᓂᖏᑦ ᒪᓕᒋᐊᓖᑦ ᐅᑯᓄᖓ ᐊᑐᐊᒐᓄᑦ ᐃᒡᓗᖃᕝᕕᔅᓴᒥᒃ ᓴᓇᓂᒻᒧᑦ ᑎᑎᕋᖅᑕᐅᓯᒪᔪᓄᑦ:  

i) ᐃᒡᓗᓕᒫᑦ ᐃᓂᓪᓚᖓᓂᖃᕆᐊᓖᑦ ᓄᓇᖁᑖᒍᑦ ᐃᑉᐱᒋᔭᖃᓪᓗᑎᒃ ᓇᓗᓇᐃᖅᑕᐅᓯᒪᔪᓂᒃ ᐃᒡᓗᓕᐊᖏᑦ 
ᕿᒪᕉᑎᓯᒪᔭᕆᐊᖃᓐᓂᖏᑕ ᐅᖓᓯᓐᓂᐅᔪᓂᒃ ᓇᓗᓇᐃᖅᓯᒪᔪᑦ ᑭᒡᓕᓯᓂᐊᕆᔾᔪᑦ ᒪᓕᒐᕋᓛᖓᒍᑦ. 

ii) ᑕᒪᐃᓐᓂᒃ ᐱᔨᑦᑎᕋᕈᑎᓄᑦ ᓇᒃᑎᔾᔪᑎᖃᐅᑎᖏᑦ ᐃᒡᓗᓕᐊᓕᒫᓂᒃ ᐅᓯᑲᖅᑕᖅᑕᓄᑦ ᐱᔨᑦᑎᕋᖅᑕᐅᔪᓂᒃ 

ᐊᑐᐃᓐᓇᐅᑲᐅᑎᒋᔭᕆᐊᓖᑦ ᓵᖓᓂ ᐃᒡᓘᑉ ᑕᒪᐃᓐᓄᑦ ᐃᒡᓗᖃᕝᕕᓕᐊᖑᔪᓂ ᑲᑎᓐᖓᖃᑦᑕᓪᓗᑎᓪᓗ, 

ᐊᔪᓐᖏᑐᐊᕌᖓᒥᒃ.  

iii) ᐃᒡᓗᓕᐊᑉ ᑐᓐᖓᕕᖏᑦ ᓴᓇᓯᒪᓗᒋᑦ ᐊᑯᓐᓂᐊᒍᑦ ᓯᒥᓕᐊᖑᔪᑦ ᓄᓇᒧᑦ ᐊᒃᑐᐊᖏᓐᓂᖃᓪᓗᑎᒃ ᐃᒻᒪᖄ 0.8 ᒦᑕᒥᒃ, 

ᐊᔪᓐᓇᓐᖏᑐᐊᕌᖓᑦ, ᑕᒪᓐᓇ ᓇᑎᕈᕕᐊᖅᑐᒧᑦ ᐅᖃᓗᕋᐅᔭᓕᐅᖁᓇᒍ ᐃᑳᑐᐃᓐᓇᖁᓪᓗᒍ. 
iv) ᓇᓪᓕᐊᑐᐃᓐᓇᖅ ᐃᒡᓗᓕᐊᖑᔪᖅ ᐊᖏᓂᖅᓴᐅᓂᖃᑐᐊᕈᓂ 500 ᑭᑉᐹᕆᖓᔪᑦ ᒦᑕᓂᒃ ᓇᑎᖓ ᑕᒪᐃᑕ ᓇᐄᓴᓪᓗᒍ 

ᐃᓱᒪᖃᕆᐊᖃᖅᑎᑕᐅᕗᑦ ᐊᕙᑖᒍᑦ ᐃᒡᓗᖃᖅᑎᐅᔪᑦ ᖃᓄᖅ ᐊᒃᑐᖅᑕᐅᔪᓐᓇᒻᒪᖔᖏᑕ ᐊᓂᕆ ᓴᕿᔭᐅᑦᑕᓐᓂᖓᓄᑦ. 

ᐊᓄᕆᒧᑦ ᐊᒃᑐᐃᓂᖃᕈᑎᔅᓴᖓ ᖃᐅᔨᓴᖁᔭᐅᑐᐃᓐᓇᕆᐊᓕᒃ ᓴᓇᔪᓕᕆᓂᒻᒧᑦ ᐱᓕᕆᔨᖓᓄᑦ. 

v) ᑰᒍᑎᑦ ᓱᓪᓗᖏᑦ ᐃᓕᔭᕆᐊᖃᖅᑎᑕᐅᓲᑦ ᑖᒃᑯᐊᓗ ᓄᓇᓯᐅᑎᐅᑉ ᐊᖅᑯᑖᑕ ᐊᑎᐊᒍᑦ ᐃᓕᓯᒪᖁᔭᐅᔪᑦ 
ᓄᓇᖁᑖᓅᖓᔪᓄᑦ.  

vi) ᓄᓇᖁᑖᑕ ᐃᓗᐊᒍᑦ ᓇᓪᓕᐊᑐᐃᓐᓇᒃᑯᑦ ᑐᐊᐱᖅᓱᖅᑕᐅᔪᖃᕈᓂ, ᐊᖅᑯᑎᐅᑉ ᓇᓛᓄᑦ ᑰᒍᓐᓇᕆᐊᓕᒃ ᓄᓇᖁᑖ 

ᐃᒪᖅᓱᖃᖁᓇᒍ. ᐊᑐᖅᑎᑕᐅᓐᖏᑦᑐᓐᓇᖅᖢᓂ ᑭᓯᐊᓂ ᑖᔅᓱᒧᖓ ᓴᓇᔪᓕᕆᓂᒻᒧᑦ ᐱᓕᕆᔨᖓᑕ. 
ᐊᔪᓐᓇᖏᓐᓂᓕᒫᖓᒍᑦ, ᑖᒃᑯᐊ ᐃᒪᐃᔭᐃᔾᔪᑎᓐ ᐃᑎᖅᓴᓕᐊᖏᑦ ᓴᓇᔭᐅᖃᑦᑕᖏᓪᓗᑎᒃ ᐆᒻᒪᖅᑯᑎᓕᕆᔨᑦ 

ᐱᓕᕆᕝᕕᖏᒍᑦ ᐊᖅᑯᑎᒋᔭᐅᓲᓄᑦ ᐊᒻᒪᓘᓐᓃᑦ ᒪᓕᒐᖅᑎᒍᑦ ᐃᓯᕈᓐᓇᐅᑎᓕᐊᒃᑯᑦ. 

vii) ᑕᒪᒃᑯᓄᖓ ᐊᖏᖅᓯᔾᔪᑎᓄᑦ ᐊᖅᑯᑎᐅᑉ ᐃᑭᖅᑐᓯᔾᔪᑖᓄᑦ, ᐱᔭᕆᐊᖃᖅᑕᐅᓂᐊᕈᑎᒃ, ᐱᔭᔅᓴᑦ ᑕᐃᑲᓂ ᓴᓇᓯᒋᐊᕈᑎᒃ 
ᐊᒻᒪᓘᓐᓃᑦ ᐃᒡᓗᖃᕝᕕᔅᓴᓕᐅᕝᕕᐅᒍᓂ ᓄᓇᖁᑎᔅᓴᐅᔪᖅ ᑖᓐᓇᓗ ᓄᓇᖁᑎᓕᐊᖓ ᓄᓇᖁᑎᖃᕈᓂ ᐊᖅᑯᑎᐅᑉ 

ᐱᔨᑦᑎᕈᑎᒋᔭᐅᔪᖅ ᑐᐊᓐᓂᖅᓴᐅᒍᓂ 16 ᒦᑕᒥᒃ.  

b) ᐆᒻᒪᖅᑯᑎᓕᕆᔾᔪᑏᑦ ᐊᒻᒪᓘᓐᓃᑦ ᑐᓴᐅᒪᖃᑦᑕᐅᑎᔾᔪᑎᓄᑦ ᐊᑐᖅᑕᐅᓲᑦ ᐱᔪᓐᓇᖅᑎᑕᐅᓂᐊᖅᑐᑦ ᑕᒪᐃᓐᓄᑦ ᓄᓇᒧᑦ 

ᐊᑐᕈᓐᓇᖅᑎᐅᔫᑉ ᑎᒃᑯᐊᖅᑕᐅᓂᕆᓲᖏᒍᑦ.  
c) ᐊᓯᖏᒍᑦ ᑎᒃᑯᐊᖅᑕᐅᓯᒪᔪᑦ ᐱᔪᓐᓇᐅᑎᓖᑦ ᐃᓯᕈᓐᓇᐅᑎᖏᒍᑦ ᐊᒻᒪᓘᓐᓃᑦ ᒪᓕᒐᖅᑎᒍᑦ ᐃᓯᕈᑎᖏᑦ ᐆᒻᒪᖅᑯᑎᓕᕆᔩᑦ 

ᑐᓴᐅᒪᖃᑦᑕᐅᑎᓕᕆᔨᓪᓗ ᐅᐊᔭᓕᕆᔨᖏᑦ, ᒪᓕᒐᖅᑎᒍᑦ ᐃᓯᕈᓐᓇᐅᑏᑦ ᐊᖅᑯᑏᑦ ᓴᓂᕌᒍᑦ, ᐊᑐᖅᑕᐅᓂᐊᖅᐳᑦ 

ᓯᐊᒻᒪᒃᑎᕆᔾᔪᑎᖏᓐᓄᑦ ᐅᐊᔭᓄᑦ, ᐊᖅᐸᓯᓛᒥᒃ ᐅᖓᓯᓐᓂᖃᓪᓗᑎᒃ, ᓇᓗᓇᐃᖅᓯᒪᔪᑦ ᒪᓕᓪᓗᒋᑦ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᖏᑕ ᓄᓇᓕᒻᒧᑦ ᐊᑐᖃᑎᒌᓐᓂᒻᒧᑦ ᓄᓇᒥᒃ ᐊᖏᕈᑖᓂ. 

d) ᕼᐋᒪᓚᒃᑯᑦ ᐊᐳᑕᐃᔭᐃᓂᖏᑦ ᑲᒪᒋᓂᐊᖅᐸᖏᑦ ᐊᐳᑎᒧᑦ ᐅᓯᑲᖅᑕᕝᕕᒋᔭᖏᑦ ᐃᓂᖃᖅᑎᓐᓂᐊᓐᓂᒻᒥᓂᒃ ᐊᓄᕌᓕᕋᐃᒍᓂ 

ᐅᖅᑯᖓᒍᑦ ᐅᖃᓗᕋᐅᔭᓕᐅᖁᓇᒍ ᐅᐱᓐᖓᓕᕈᓂᓗ ᐊᐅᒋᐊᓐᓂᖓ ᑰᒍᓐᓇᓪᓗᓂ ᑎᑭᓪᓗᒋᑦ ᐃᒪᐃᔭᐃᔾᔪᑎᑦ 

ᐃᑎᖅᓴᓕᐊᖑᓯᒪᔪᑦ ᐊᒻᒪᓘᓐᓃᑦ ᐃᒪᖃᓐᓂᐅᔪᓄᑦ.  
e) ᕼᐋᒪᓚᒃᑯᑦ ᑰᖃᖅᑐᓕᒫᑦ ᖃᓂᒋᔮᒍᑦ 30 ᒦᑕᐅᑉ ᐅᖓᑖᓄᑦ ᐊᐳᑎᒧᑦ ᐅᓯᑲᖅᑕᕝᕕᓕᐅᕆᐊᓖᑦ ᐊᓯᖃᖏᒃᑯᑎᒃ.  

f) ᕼᐋᒪᓚᒃᑯᑦ ᑕᒪᐃᓐᓂᒃ ᓴᐳᒻᒥᕆᓂᐊᖅᐳᑦ ᓄᓇᓂᒃ ᐃᓗᕕᓕᓐᓂᒃ, ᐃᑦᑕᓐᓂᓴᖃᖅᑐᓂᒃ, ᑕᑯᓐᓇᖅᑕᐅᔪᔅᓴᓂᒃ ᐱᖅᑯᓯᓖᑦ 

ᓇᓗᓇᐃᕈᑎᖏᓐᓄᑦ, ᐆᒪᔪᕕᓃᑦ ᐅᔭᕋᕈᓐᓂᑯᓕᑦ ᐊᒻᒪᓘᓐᓃᑦ ᐃᓄᖁᑖᑕ ᐃᓅᓯᖏᒍᑦ ᐊᑐᖅᑕᐅᓂᐊ ᐊᖏᔫᓯᒪᒍᓂ 
ᓱᕐᕋᑦᑕᐅᑎᖏᓪᓗᒋᑦ. ᑕᒪᐃᓐᓂᒃ ᓴᓇᓂᐅᔪᑦ ᖃᓂᒋᔭᖓᒍᑦ ᐊᑯᓐᓈᒍᓪᓘᓐᓃᑦ ᐅᖃᐅᓯᐅᔪᓄᑦ ᓄᓇᓄᑦ ᒪᓕᒋᐊᖃᖅᑐᑦ 

ᓄᓇᕘᒥ ᐃᑦᑕᓐᓂᓴᓕᕆᓂᒻᒧᑦ ᐅᔭᕋᕈᓐᓂᑯᓄᓪᓗ ᒪᓕᒐᕋᓛᓕᐊᖏᑦ, 2001 ᓄᓇᕘᒧᑦ ᐱᖁᔭᔾᔪᐊᖓᓂ (ᑲᓇᑕ).  

g) ᕼᐋᒪᓚᒃᑯᑦ ᐱᓕᕆᖃᑎᖃᓐᓂᐊᖅᐳᑦ ᓄᓇᕘᒥ ᐸᓐᓇᐃᔨᒃᑯᑦ ᑲᒥᓴᓐᖓᓂᒃ ᓄᓇᓕᐅᑉ ᐸᓐᓇᒍᑖ ᓴᓇᓯᒪᓂᐊᓗ 
ᑕᑯᔅᓴᕈᕈᒫᖅᑐᓪᓗ ᓄᓇᕘᒥ ᓄᓇᖏᑦ ᐊᑐᖅᑕᐅᔪᓐᓇᓐᓂᖏᓄᑦ ᐸᓐᓇᐅᑎᐊᓄᑦ ᑐᓗᕈᑎᖃᕋᔭᖏᒻᒪᖔᑦ.  

h) ᕼᐋᒪᓚᒃᑯᑦ ᕿᓂᓐᓂᐊᖅᐳᑦ ᒪᑐᐃᕈᑎᔪᓂᒃ ᐱᐅᓯᒋᐊᕋᓱᓪᓗᒋᑦ ᐱᓱᕝᕕᐅᓲᑦ ᐃᓄᖏᓐᓄᑦ ᐊᓯᖏᓄᓪᓗ ᐃᖏᕐᕋᔪᑦ 

ᐊᖅᑯᑎᒋᓲᖏᑕ, ᐊᔪᓐᓇᓐᖏᑐᐊᕈᓂᓗ, ᐳᖅᑐᓛᒥᒃ ᓴᖅᑮᓇᓱᐊᓪᓗᒋᑦ ᐅᓗᕆᐊᓇᖅᑕᐃᓕᒪᔾᔪᑎᓄᑦ ᑲᔪᓰᓐᓇᕈᑎᔅᓴᖏᓄᓪᓗ 

ᐊᑐᖅᑐᓂᒃ ᑕᒪᒃᑯᓂᖓ.  
i) ᓇᒥᑐᐃᓐᓇᖅ ᓴᓇᖁᔨᓲᖑᓐᖏᑦᑐᑦ ᐃᓗᐊᒍᑦ 30 ᒦᑕᐅᑉ ᓴᓂᐊᒍᑦ ᑰᑉ ᐊᒻᒪᓘᓐᓃᑦ ᑰᒐᓛᑲᓪᓚᐅᑉ. ᑲᑎᒪᔩᑦ 

ᐃᓱᒪᓕᐅᕆᔪᓐᓇᖅᑐᑦ ᐃᒪᒻᒧᑦ ᐊᖅᑯᓵᕝᕕᐅᓲᖅ ᓯᒥᒃᑎᕆᒋᐊᒥᑦ ᐊᒻᒪᓘᓐᓃᑦ ᑕᓯᓪᓘᒍᓂ ᓴᐅᓗᒍ ᐊᑐᕆᐊᖃᕈᓂ ᓯᕗᓂᔅᓴᖓᓂ 

ᐃᒡᓗᖃᐅᑎᓄᑦ ᑭᓯᐊᓂ ᑖᒃᑯᐊ ᒪᓕᒐᖅᑎᒍᑦ ᐱᖁᔭᖅᑎᒍᓪᓗ ᐊᖏᖅᑕᐅᓯᒪᔭᕆᐊᓖᑦ ᒪᓕᓪᓗᒋᑦ ᐊᖏᖅᑕᐅᔾᔪᑎᖏᑦ.  
j) ᐃᓱᒪᓕᐅᕆᐊᖃᓐᓂᐊᕆᕗᑦ ᑲᑎᒪᔩᑦ ᓴᖅᑮᓇᓱᐊᓐᓂᒻᒥᒃ ᐃᒪᐃᔭᓐᓂᕆᓲᖓᓄᑦ ᐊᑐᕋᔅᓴᓕᐊᒥᒃ ᓄᓇᓕᓕᒫᖓᓐᓄᑦ ᐃᓚᖃᓪᓗᒍ 

ᐊᑐᓕᖅᑎᑦᑎᓂᒻᒥᒃ ᒪᓕᒐᕋᓛᒥᒃ ᕼᐋᒪᓚᖓᓄᑦ ᐊᐳᓯᕆᔾᔪᓯᕆᓲᖏᓐᓄᑦ ᓄᓇᓕᐊᓂ. 

4. ᓄᓇᓕᒻᒥ ᐱᕙᓪᓕᐊᓂᖏᓄᑦ ᐊᑐᐊᒐᖏᑦ  
ᐅᑯᐊ ᑭᖑᓂᐊᒍᑦ ᑎᑎᕋᖅᓯᒪᔪᑦ ᐸᖕᓂᖅᑑᑉ ᑲᑎᒪᔨᖏᑕ ᐊᑐᐊᒐᓕᐊᖏᑦ ᑐᑭᒧᐊᕆᓂᐊᖅᑐᑦ ᑲᑎᒪᔩᑦ ᐊᖅᑮᑦᑕᓐᓂᖏᑕ 

ᓵᑉᐸᓪᓕᐊᔭᖏᓐᓂᒃ ᓴᓇᔭᐅᔪᓄᑦ ᓄᓇᐅᓪᓗ ᐊᑐᖅᑕᐅᓂᕆᓲᖏᓐᓄᑦ:  

a) ᓈᒻᒪᒃᑐᓂᒃ ᐃᒡᓗᖃᓐᓂᖅ ᖃᓪᓕᖅᐹᖑᔪᖅ ᐊᒃᑐᐊᔪᓄᑦ ᑭᒃᑯᓕᒫᑦ ᖃᓂᒪᑦᑕᐃᓕᒪᓂᖏᓄᑦ, ᓄᓇᓕᐅᓪᓗ 

ᐃᓅᖃᑎᒌᑦᑎᐊᕈᓯᖏᓄᑦ. ᖄᒃᑲᓐᓂᐊᒍᑦ ᓇᓗᓇᐃᕆᓂᐅᑉ ᓄᑖᓂᒃ ᐃᓄᖃᕝᕕᔅᓴᓄᑦ ᓄᓇᖃᕝᕕᔅᓴᓂᒃ, ᑲᑎᒪᔨᖏᑦ 
ᐊᔭᐅᕆᖃᑦᑕᓐᓂᐊᖅᐳᑦ ᐱᓇᓱᐊᖃᑦᑕᓪᓗᑎᓪᓗ ᓴᓇᔭᐅᓂᖏᓐᓄᑦ ᓄᑖᑦ ᐊᖏᕐᕋᔅᓴᕆᔭᑦ ᓄᓇᓕᐊᓂ.  

b) ᕼᐋᒪᓚᒃᑯᑦ ᐊᑐᓐᓂᐊᖅᐳᑦ ᓄᑖᓂᒃ ᓴᓇᔭᐅᔪᓂᒃ ᑭᒃᑯᓕᒫᓄᓪᓗ ᐃᓂᓕᐊᕆᔭᒥᓐᓂᒃ ᖁᕕᐊᓲᑎᒋᔭᖃᖅᐸᓪᓗᑎᒃ ᐃᓄᐃᑦ 

ᐱᖅᑯᓯᖏᓐᓂᒃ ᐅᖃᐅᓯᖁᑎᖏᓂᓪᓗ.  
c) ᐸᖕᓂᖅᑑᑉ ᑲᑎᒪᔨᖏᑦ ᐊᔅᓱᕈᓪᓗᑎᒃ ᐱᓇᓱᐊᒐᖃᓐᓂᐊᖅᐳᑦ ᓄᓇᖁᑎᖏᑕ ᑭᒡᓕᓯᓂᐊᕈᑎᖏᑦ ᒪᓕᒃᑕᐅᓲᑦ ᐱᔾᔪᑎᖃᖅᑐᑦ 

ᐊᑐᖅᑐᐊᕈᑎᓄᑦ ᐊᒻᒪᓗ ᓇᖕᒥᓂᖃᖅᑎᓄᑦ ᐱᖁᑎᔾᔪᐊᓂᑦ ᐃᓗᐊᒍᑦ ᕼᐋᒪᓚᖏᑕ ᑲᒪᒋᓗᓂᔾᔪᒃ ᐃᒡᓗᔾᔪᐊᓕᐊᖑᔪᑦ, 

ᐱᓗᐊᖅᑐᒥᓪᓗ ᐃᓄᓐᓄᑦ ᐃᒡᓗᔅᓴᓕᐊᖑᔪᑦ, ᐊᑐᖅᑕᐅᑦᑎᐊᓪᓗᑎᒃ ᐸᖅᑭᔭᐅᑦᑎᐊᓪᓗᑎᓪᓗ. 
d) ᐱᔾᔪᑎᖃᖅᑐᑎᒃ ᐊᒥᒐᖅᓴᑲᐃᓐᓇᓐᓂᒻᒥᒃ, ᐅᓗᕆᐊᓇᖅᑕᐃᓕᒪᔾᔪᑎᓂᒃ, ᐱᑕᖃᕆᐊᖃᓐᓂᖓᓂᓪᓗ ᓄᓇᖁᑎᓂᒃ 

ᓴᓇᕝᕕᐅᔪᓐᓇᖅᑐᓂᒃ, ᑲᑎᒪᔩᑦ ᑲᔪᓯᓂᐊᖅᐳᑦ ᐊᔅᓱᕈᓪᓗᑎᒃ ᐱᓇᓱᐊᓪᓗᑎᒃ ᓄᓇᓕᐅᑉ ᓂᒋᖔᖓᒍᑦ ᒥᑦᑕᕝᕕᖓ 

ᓅᑕᐅᑎᓐᓇᓱᓪᓗᒍ ᐱᕕᖃᒃᑲᓐᓂᕈᓐᓇᖁᓪᓗᒋᑦ.  

e) ᑕᐃᒪᓕ ᐱᔫᒥᓴᐃᓂᐊᕈᑦᑕ ᑭᒃᑯᓕᒫᓄᑦ ᖃᓂᒪᖃᖅᑕᐃᓕᒪᓂᒻᒧᑦ, ᐅᓗᕆᐊᓇᓐᖏᑦᑐᓄᓪᓗ, ᐃᖏᕐᕋᔾᔪᑎᓄᑦ 
ᐊᐅᓚᑦᑎᐊᖅᑐᒥᒃ, ᕼᐋᒪᓚᒃᑯᑦ ᕿᓂᓐᓂᐊᖅᐳᑦ ᕿᑯᖅᑎᕆᓂᖅ ᐊᑐᓛᓂᒃ ᐊᖅᑯᑎᖏᓐᓂᒃ ᐱᔪᓐᓇᒻᒪᖔᑕ ᓄᓇᓕᐊᓄᑦ 

ᐃᓂᓕᐅᕆᔭᐅᓂᖏᓪᓗ ᐱᓱᕝᕖᑦ ᐃᓄᖏᓄᑦ ᐱᓱᒃᑕᖅᑐᓄᑦ.  
f) ᐃᒡᓗᔾᔪᐊᑦ ᒪᒃᑯᑦᑐᓄᑦ, ᐱᖃᓯᐅᑎᓪᓗᒋᑦ ᐱᓯᒪᑦᑏᓐᓇᓐᓂᖏᑦ/ᓅᑕᐅᓂᔅᓴᖓᓘᓐᓃᑦ ᐅᓪᓗᒥ ᒪᒃᑯᑦᑐᑦ ᑲᑎᑦᑕᕝᕕᐊ 

ᓯᕗᓕᐅᕆᔭᐅᓂᐊᖅᐳᖅ ᑲᑎᒪᔨᖏᓐᓄᑦ. 
g) ᐅᓪᓗᒥ ᐊᒃᑕᕝᕕᒋᔭᖓᓐ ᐃᓱᓕᐅᔾᔨᓕᒻᒪᑦ ᐊᑐᕋᔅᓴᐅᓂᐊᓂᒃ ᑖᓐᓇᓗ ᐃᓂᓕᐅᖅᑕᐅᓂᑰᓪᓗᓂ ᖃᓂᔅᓴᖅᑐᓂ 

ᐃᒪᖃᕝᕕᐅᔪᒧᑦ, ᐱᖃᓯᐅᑎᒋᓪᓗᒍ ᖃᓂᔅᓴᓐᓂᐊ ᓯᒡᔭᖓᓄᑦ. ᓴᓇᔭᐅᓂᖓ ᐊᒃᑕᑯᓄᑦ ᐳᓪᓚᐅᔭᓕᐅᕈᑎᖓ 

ᓯᕗᓕᐅᕆᔭᐅᓂᐊᖅᐳᖅ ᓄᑖᒥᒃ ᓴᓇᓇᓱᓐᓂᒻᒥᒃ ᐊᒃᑕᕝᕕᔅᓴᖓᓐᓂᒃ.  
h) ᕼᐋᒪᓚᒃᑯᑦ ᐊᑐᓕᖅᑎᑦᑎᓂᐊᖅᑯᑦ ᐊᖅᑯᑎᖏᓐᓄᑦ ᐊᖅᑎᖅᓰᓂᒻᒧᑦ ᒪᓕᒐᕋᓛᒥᒃ ᐊᒻᒪᑦᑕᐅᖅ ᓄᓇᖁᑎᖏᓄᑦ 

ᓇᐄᓴᐅᑎᓕᖅᓱᐃᓂᒻᒧᑦ ᒪᓕᒐᕋᓛᒥᒃ. 

i) ᕼᐋᒪᓚᒃᑯᑦ ᐊᔭᐅᕆᓂᐊᖅᑯᑦ ᓴᓇᓂᐅᔪᓂᒃ ᐊᑐᓐᖏᓛᖑᓲᓂᒃ ᐅᖅᓱᐊᓗᕋᔭᐅᑉ ᐃᓯᐊᕿᓲᖏᓐᓂᒃ, ᐆᒻᒪᖅᑯᑎᒥᒃ 
ᐊᑐᓐᖏᓐᓂᖅᓴᐅᔪᓂᒃ ᐊᒻᒪᑦᑕᐅᖅ ᐃᓱᒪᖃᖅᓯᒪᔪᓂᒃ ᐅᖅᓱᐊᓘᑉ ᐊᓯᖏᒍᑦ ᓄᒃᑭᓪᓚᐅᑎᒃᑯᑦ ᐆᒻᒪᖅᑯᑎᖃᕈᑎᑦ ᓯᕿᓂᒻᒧᑦ 

ᐊᓄᕆᒧᓪᓘᓐᓃᑦ ᐊᑐᖅᑕᐅᓲᖑᓕᖅᑐᓂᒃ.  

j) ᕼᐋᒪᓚᒃᑯᑦ ᐃᓱᒪᓕᐅᕆᓂᐊᕆᕗᑦ ᓯᕘᕋᔾᔪᑎᓄᑦ ᐊᑐᕋᔅᓴᓕᐊᓂᒃ ᓯᖏᐅᑎᓇᓱᐊᕆᔾᔪᑎᑦ ᓯᕗᓂᑦᑎᓐᓂ ᓯᓚᐅᑉ 
ᐊᓯᔾᔨᖅᐸᓪᓕᐊᓂᐊᑕ ᐊᒃᑐᐃᓂᕆᔭᖏᓐᓄᑦ, ᓲᓪᓗᓕ ᓴᓇᔭᐅᑎᑦᑎᓂᖅ ᐃᒡᓗᓂᒃ ᐊᖅᐸᓯᓗᐊᖅᑐᒃᑯᑦ ᓯᒡᔭᖅᐸᓯᒃᑯᓐ 

ᑎᑭᐅᒪᔭᐅᑐᐃᓐᓇᕆᐊᓕᓐᓄᑦ ᐊᒻᒪᓗ ᐅᓪᓗᒥ ᓄᓇᒋᔭᐅᔪᑦ ᓴᐳᒻᒥᕆᓗᒋᑦ ᒪᓪᓕᒻᒧᑦ ᐊᓄᕆᒧᓪᓗ  

ᓄᖑᓴᔾᔭᐃᒃᑯᑎᓕᖅᓯᒪᓗᒋᑦ.  

5. ᓄᓇᐅᑉ ᐊᑐᖅᑕᐅᓂᖏᓄᑦ ᑎᒃᑯᐊᖅᓯᔾᔪᑎᑦ ᐊᑐᐊᒐᑦ  

5.1 ᐃᓄᖃᕝᕕᐅᔪᑦ 

ᑎᒃᑯᐊᖅᓯᔾᔪᑖ ᐃᓄᖃᕝᕕᒻᒥᒃ ᓄᓇᖃᖅᑎᑦᑎᓂᐅᕗᖅ ᐃᓄᖁᑎᖏᑕ ᓄᓇᓕᐅᑉ ᐊᑐᓐᓂᐊᖅᑕᖏᓄᑦ, ᑭᓯᐊᓂᑦᑕᐅᖅ 
ᐱᔪᓐᓇᖅᑎᑦᑎᒋᓪᓗᓂ ᐊᓯᖏᓂᒃ ᒥᑭᑦᑑᔪᓂᒃ ᑭᒡᓕᓯᓂᐊᕈᑎᓕᓐᓂᒃ ᐊᑑᑎᐅᔪᓂᒃ ᒪᓕᒋᐊᖃᖅᖢᑎᒃ ᑲᑎᒪᔩᑦ ᐋᖅᑭᑦᑕᖏᓐᓄᑦ. 

ᐊᑐᐊᒐᖏᑦ ᑲᑎᒪᔨᒃᑯᑦ ᑐᕌᒐᖃᒻᒪᑕ ᓈᒻᒪᑦᑐᒥᒃ ᐊᑐᐃᓐᓇᖃᓐᓂᒻᒥᒃ ᓄᓇᖁᑎᔅᓴᖏᓐᓂᒃ ᓄᓇᓕᐊᑕ ᐃᓄᖁᑎᖏᓐᓄᑦ 

ᐃᒡᓗᓕᐅᕝᕕᔅᓴᐅᓲᓂᒃ ᐊᒻᒪᑦᑕᐅᖅ ᓴᐳᒻᒥᕆᓂᒻᒥᒃ ᓄᓇᖁᑎᖏᓐᓄᑦ ᐃᓄᖃᕝᕕᐅᓲᑦ ᑐᓗᕈᓐᓇᖅᑐᒥᒃ ᓴᓇᔭᐅᑎᑦᑎᑕᐃᓕᒪᓗᑎᒃ. 

ᐅᑯᐊ ᑲᑎᒪᔨᓄᑦ ᐊᑐᐊᒐᓕᐊᖑᓯᒪᔪᑦ:  

a) ᑎᒃᑯᐊᖅᓯᔾᔪᑖ ᐃᓄᖃᕝᕕᒻᒥᒃ ᐊᑐᖅᑕᐅᓂᐊᖅᑯᖅ ᑕᒪᐃᓐᓄᑦ ᐃᒡᓗᓕᐅᖅᑕᐅᓲᓄᑦ ᐃᓄᖃᕝᕕᐅᔪᓂᒃ. ᐊᓯᖏᑦ ᐊᒃᑐᐊᔪᑦ 

ᐃᓄᖃᕝᕕᐅᔪᓄᑦ ᐊᑐᖅᑕᐅᓲᑦ ᓲᓪᓗ ᑲᑎᓐᖓᔪᑦ ᐃᒡᓗᖃᖃᑎᒌᑦ, ᐊᖏᕐᕋᒥ ᐱᔅᓇᓯᒋᔭᐅᔪᑦ, ᐊᒻᒪᓗ ᓯᓂᒃᑕᕝᕖᑦ 
ᐅᓪᓛᕈᒥᑕᓐᓇᖅᖢᑎᒃ ᐊᔪᓐᖏᑎᑕᐅᓂᐊᕆᕗᑦ.  

b) ᐃᓄᖃᕝᕕᐅᔪᑦ ᓴᓇᔭᐅᓂᖏᑦ ᐊᒡᒍᖅᓯᒪᓂᖃᓐᓂᐊᕆᕗᑦ ᑐᕌᒐᖏᑕ ᐊᖅᐸᓯᓛᖓᓐ ᐊᕐᕌᒍᓄᑦ ᐱᖓᓱᓄᑦ ᐊᑐᐃᓐᓇᖃᓪᓗᑎᒃ 

ᕿᓐᖑᒻᒥᒐᖅᑕᐅᓯᒪᔪᓂᒃ ᐃᒡᓗᖃᓐᖏᑦᑐᓂᒃ ᓄᓇᖁᑎᔅᓴᓂᒃ, ᐊᒻᒪᓘᓐᓃᑦ ᐃᒻᒪᖄ ᐊᑕᐅᓯᖅ ᕼᐊᒃᑎᐊ (100 ᒦᑕᑦ ᓴᓂᒧᑦ 

ᑭᑉᐹᕆᖓᔪᖅ) ᕿᓐᖑᒻᒥᒐᖅᑕᐅᓯᒪᔪᒥᒃ ᓄᓇᖁᑎᔅᓴᖃᓪᓗᑎᒃ ᐃᒡᓗᖃᓐᖏᑦᑐᓂᒃ, ᐊᑐᐃᓐᓇᐅᔪᖃᐃᓐᓇᓪᓗᓂ 
ᑕᐃᒪᓐᖓᓕᒫᖅ ᓄᓇᓕᐊᓂ.  

5.2 ᓄᓇᓕᒻᒨᖓᔪᑦ 

ᑎᒃᑯᐊᖅᓯᔾᔪᑖ ᓄᓇᓕᒻᒨᖓᓂᒻᒧᑦ ᑐᕌᒐᖃᖅᐳᖅ ᐊᑐᐃᓐᓇᖃᐃᓐᓇᐅᔭᓐᓂᒻᒥᒃ ᓄᓇᖁᑎᔅᓴᐅᔪᓂᒃ ᐊᑐᖅᑕᐅᔪᔅᓴᑦ 
ᑮᓇᐅᔭᓕᐅᕋᓱᐊᖅᑎᓄᑦ ᓄᓇᓕᒧᓪᓗ ᐊᑐᖅᑕᐅᓲᓄᑦ, ᐱᐅᓛᕆᔭᐅᓪᓗᑎᒃ ᑕᑯᔅᓴᐅᔪᒥᒃ ᐊᑐᖅᑕᐅᓛᓂᓪᓗ ᓄᓇᖏᒍᑦ ᓄᓇᖃᖅᑎᐅᔪᑦ 

ᐊᔅᓱᕈᓐᖏᓪᓗᑎᒃ ᐃᓯᕈᓐᓇᓪᓗᑎᒃ ᓇᑭᑐᐃᓐᓇᖅ ᓄᓇᓕᒻᒥ ᑖᒃᑯᓄᖓ ᑭᒃᑯᓕᒫᓄᑦ ᐱᖁᑎᔾᔪᐊᖏᓄᑦ ᓄᓇᓕᐅᑉ ᐱᔨᑦᑎᕈᑎᐅᓲᓪᓗ 

ᐃᓗᐊᒍᑦ. ᐅᑯᐊ ᑲᑎᒪᔨᓄᑦ ᐊᑐᐊᒐᓕᐊᖑᓯᒪᔪᑦ:  
a) ᑖᓐᓇ ᓄᓇᓕᒻᒨᖓᔪᒥᒃ ᑎᒃᑯᐊᖅᑕᐅᓂᖃᓐᓂᖅ ᐊᑐᖅᑕᐅᓂᐊᖅᐳᖅ ᐅᑯᓄᖓᓪᓗᐊᑕᖅ ᐊᑐᓐᓂᐅᔪᓄᑦ: 

i) ᑮᓇᐅᔭᓕᐅᕋᓱᐊᕈᑏᑦ, ᓲᓪᓗ ᑐᔪᒻᒥᕖᑦ, ᓂᕆᔭᖅᑐᕝᕖᑦ, ᓂᐅᕕᕝᕖᑦ, ᐃᒥᒃᑯᑦ ᑲᑐᔾᔨᓂᒃᑯᓪᓗ ᐱᔅᓇᓯᓄᑦ ᐱᔨᑦᑎᕋᕈᑏᑦ, 

ᐊᒻᒪᓗ ᐊᒡᓚᒡᕖᑦ;  

ii) ᑭᒃᑯᓕᒫᓄᑦ ᐊᑑᑎᐅᓲᑦ, ᓲᓪᓗ ᓄᓇᓕᐅᑉ ᐱᓐᖑᐊᕝᕕᒋᓲᖏᑦ, ᑐᔅᓯᐊᕝᕕᒋᓲᖏᑦ, ᐋᓐᓂᐊᖅᑐᓕᕆᕝᕕᖏᑦ, 
ᐃᓕᓐᓂᐊᕝᕖᑦ, ᐊᓯᖏᓪᓗ ᑎᒥᖁᑎᒋᔭᓄᑦ ᓄᓇᓕᐅᓪᓘᓐᓃᑦ ᐊᑑᑎᖃᕝᕕᒋᔭᖏᓄᑦ; ᐊᒻᒪᓗ  

iii) ᒐᕙᒪᒃᑯᑦ ᐱᔨᑦᑎᐅᑎᒋᓲᖏᑦ.  

b) ᑮᓇᐅᔭᓕᐅᕋᓱᐊᕈᑏᑦ ᓄᓇᓕᓐᓅᖓᔪᓪᓗ ᐱᖁᑎᔾᔪᐊᑦ ᓄᓇᓕᐅᑉ ᐊᖅᑯᑎᓪᓗᐊᑕᖏᒍᑦ ᕿᑎᖅᐸᓯᓪᓗᑎᒃ ᐃᓂᖃᖁᔭᐅᔪᑦ, 
ᐊᔪᓐᓇᓐᖏᑐᐊᕌᖓᑦ, ᓄᓇᓕᐅᑉ ᐃᓄᖁᑎᖏᑦ ᐅᓗᕆᐊᓇᓐᖏᑦᑐᒃᑯᑦ ᐃᓗᐊᕈᑎᔪᒥᓪᓗ ᐅᐸᑦᑕᐅᔪᓐᓇᖁᓪᓗᒋᑦ.  

c) ᐃᓄᖃᕝᕕᐅᓲᑦ ᐊᑐᖅᑕᐅᓂᖏᑦ ᐱᔪᓐᓇᖅᑎᑕᐅᔪᑦ ᐃᓂᖃᑐᐊᕈᑎᒃ ᖁᓛᒍᑦ ᑖᔅᓱᒪ ᑮᓇᐅᔭᓕᐅᕋᓱᐊᕝᕕᐅᑉ ᐊᒻᒪᓘᓐᓃᑦ 

ᓄᓇᓕᓐᓅᖓᔫᑉ ᐃᒡᓗᔾᔪᐊᖓᑕ.  

d) ᑲᑎᒪᔨᖏᑦ ᐊᔭᐅᕆᓂᐊᖅᐳᑦ ᐊᑐᒃᑲᓐᓂᖅᑕᐅᖁᓗᒋᑦ ᐊᒻᒪᓘᓐᓃᑦ ᐃᒡᓗᔅᓴᖃᕈᓐᓇᖅᓯᑎᑕᐅᓗᑎᒃ ᐅᓪᓗᒥ ᓄᓇᖁᑎᐅᔪᓂᒃ 
ᐃᓗᐊᒍᑦ ᓴᓇᕝᕕᐅᓯᒪᔫᑉ ᐃᒡᓗᖃᕝᕕᐊᑕ ᕼᐋᒪᓚᒃᑯᑦ. 

5.3 ᓄᓇᑐᐃᓐᓇᖅ ᒪᑐᐃᖓᔪᖅ  

ᑎᒃᑯᐊᖅᓯᔾᔪᑖ ᓄᓇᑐᐃᓐᓇᖅ ᒪᑐᐃᖓᔪᒥᒃ ᑐᕌᖓᓂᖃᖅᐳᖅ ᓴᐳᒻᒥᕆᓇᓱᐊᓐᓂᒻᒥᒃ ᓯᒡᔭᖅᐸᓯᕆᔭᖓᑕ ᓄᓇᓕᐅᑉ, ᑕᕆᐅᒻᒧᑦ 
ᑎᑭᐅᒪᔪᓐᓇᖅᑎᑦᑎᓂᖅ ᐊᒻᒪᓗ ᓄᓇᓕᐅᑉ ᐃᓗᐊᒍᑦ ᓴᓂᕝᕙᐃᔭᕆᐊᖃᓲᖏᑦ ᓄᓇᒥᒃ ᐊᑐᖅᑐᔅᓴᑦ ᐃᖃᐃᓕᓴᕈᑎᓄᑦ 

ᐱᖅᑯᓯᖃᐅᓯᒥᓪᓗ ᑕᑯᔅᓴᕈᖅᑕᐅᔪᓄᑦ. ᐅᑯᐊ ᑲᑎᒪᔨᓄᑦ ᐊᑐᐊᒐᓕᐊᖑᓯᒪᔪᑦ: 

a) ᑎᒃᑯᐊᖅᓯᔾᔪᑖ ᓄᓇᑐᐃᓐᓇᖅ ᒪᑐᐃᖓᔪᒥᒃ ᐊᑐᖅᑕᐅᓂᐊᖅᑐᖅ ᒥᕐᖑᐃᖅᓯᕝᕕᕋᓛᓄᑦ, ᐱᓱᑲᑕᕝᕕᓄᑦ, ᓯᒡᔭᒥ 
ᓯᓪᓗᐊᕆᔭᓄᑦ, ᐅᒥᐊᒃᑯᕕᒋᔭᖓᓄᑦ, ᐅᒥᐊᒃᑯᕕᒋᔭᐅᓲᓄᑦ, ᕿᒻᒥᖏᓄᑦ ᕿᒧᔅᓯᖅᑏᑦ ᐊᒻᒪᑦᑕᐅᖅ ᓂᐅᕋᐃᔪᑦ 

ᐊᑐᑲᐃᓐᓇᓐᓂᕆᓲᖏᑦ ᓄᓇᒥᒃ ᐱᖁᑎᓄᑦ ᓂᐅᕋᖅᑕᐅᔪᓄᓪᓗ.  

b) ᓴᓇᔭᐅᔪᒥᒃ ᓇᖕᒥᓂᖃᖅᑎᐅᔪᑦ ᑲᒪᒋᔭᖃᕆᐊᖃᖅᑎᑕᐅᕗᑦ ᐱᐅᓕᐊᖃᓐᓂᒻᒥᒃ ᓄᓇᖁᑖᓂᒃ ᓴᓇᔭᖓᓗ 

ᓱᕉᓗᐊᖅᑕᐃᓕᒪᑎᓪᓗᒍ ᐱᓗᐊᖅᑐᒥᒃ ᐊᕙᑖᓂ ᓄᓇᖁᑎᒋᔭᐅᔪᑦ.  
c) ᓱᕈᓯᓐᓄᑦ ᐱᓐᖑᐊᕝᕕᒃ ᐃᖃᐃᓕᓴᕝᕕᓪᓘᓐᓃᑦ ᐊᖅᓴᕈᑎᕈᓘᔭᓐᓄᑦ ᐃᓂᖃᕆᐊᓕᒃ ᓄᓇᓕᐅᑉ ᕿᑎᐸᓗᐊᓂ ᓇᑭᓕᒫᖅ 

ᐃᒡᓗᖃᕝᕕᐅᔪᓂᒃ ᐱᓱᕝᕕᐅᔪᓐᓇᓪᓗᑎᒃ (ᐃᒻᒪᖄ 400 ᒦᑕ ᐅᖓᓯᓛᓂᒃ ᐃᒡᓗᖃᕝᕕᐅᔪᓂᒃ) 

d) ᑲᒥᓴᓇᐅᑉ ᓄᓇᖁᑎᖏᑦ ᐃᓚᒋᔭᐅᓕᖅᓯᒪᔪᑦ ᑖᔅᓱᒧᖓ ‘100-ᐃᓯᒐᑦ ᓯᓇᔾᔪᖓ’ (30.5 ᒦᑕᓐ) ᓯᒡᔭᐅᑉ ᑎᒫᒍᑦ 
ᐱᒋᐊᖅᑕᐅᓪᓗᓂ ᐅᓗᔾᔮᑉ ᑭᒡᓕᖓᒍᑦ ᑖᓐᓇ ᑎᒃᑯᐊᖅᑕᐅᓗᓂ ᓄᓇᑐᐃᓐᓇᖅ ᒪᑐᐃᖓᔪᒥᒃ. 

5.4 ᓴᓇᔪᓕᕆᕝᕕᔾᔪᐊᑦ  

ᑎᒃᑯᐊᖅᓯᔾᔪᑖ ᓴᓇᔪᓕᕆᕝᕕᔾᔪᐊᓂᒃ ᑐᕌᖓᓂᖃᖅᑎᑕᐅᕗᖅ ᐃᑲᔪᐃᓇᓱᑦᑐᑎᒃ ᑮᓇᐅᔭᓕᐅᕋᓱᐊᓐᓂᒃᑯᑦ ᐱᕙᓪᓕᐊᔪᓄᑦ ᐊᒻᒪᑦᑕᐅᖅ 
ᐃᖅᑲᓇᐃᔮᔅᓴᓂᒃ ᓴᖅᑮᔪᓐᓇᖅᑐᓂᒃ ᓄᓇᓕᓐᓄᑦ; ᑲᑎᖅᓱᖅᑕᐅᓗᑎᒃ ᓴᓇᔪᓕᕆᕝᕕᔾᔪᐊᑦ ᐊᑕᐅᓯᐅᔾᔪᒥᔪᒥᒃ ᐃᑲᔪᖃᑎᒌᒍᓐᓇᖁᓪᓗᒋᑦ; 

ᐊᒻᒪᑦᑕᐅᖅ ᓄᓇᓕᒻᒥ ᒥᑭᓕᔾᔫᒥᓗᒍ ᓂᐱᐋᓗᖏᑦ, ᐳᔫᖅᑎᑕᐅᔪᑦ, ᑎᐱᓪᓗᐋᓗᖏᑦ ᐊᒻᒪᓗ ᓱᕈᖅᑎᕆᓂᕆᓲᖏᑦ. ᐅᑯᐊ ᑲᑎᒪᔨᓄᑦ 

ᐊᑐᐊᒐᓕᐊᖑᓯᒪᔪᑦ: 

a) ᑎᒃᑯᐊᖅᓯᔾᔪᑖ ᓴᓇᔪᓕᕆᕝᕕᔾᔪᐊᓂᒃ ᐊᑐᖅᑕᐅᓂᐊᖅᑐᖅ ᑕᒪᐃᓐᓄᑦ ᓴᓇᔭᕆᐊᖃᖅᑐᓄᑦ ᐱᔅᓇᓯᓄᑦ, ᓴᓇᒃᓴᖅᑐᓄᑦ, 
ᐱᖁᑎᒃᑯᕕᖃᐅᑎᓄᑦ, ᐊᒻᒪᑦᑕᐅᖅ ᑐᖅᑯᖅᑕᐅᔭᕆᐊᖃᓲᓄᑦ ᐊᑐᕈᑎᐅᓲᓄᑦ. ᐱᔪᓐᓇᖅᑎᑕᑦ ᐊᑐᓐᓃᑦ ᓄᓇᒥᒃ ᐃᓚᖃᖅᑐᑦ 

ᓄᓇᒃᑰᕈᑎᒃᑯᕕᓐᓂᒃ, ᐃᒐᓛᖑᔭᐅᔭᓖᑦ ᐱᕈᖅᓰᕝᕖᑦ, ᐆᒻᒪᖅᑯᑎᓕᐅᕈᑏᑦ, ᐊᒻᒪᓗ ᐅᖅᓱᐊᓗᖃᕝᕖᑦ. ᐊᖏᔫᑎᑦ ᐱᖁᑎᔾᔪᐊᑦ 

ᓲᓪᓗ ᐊᒃᑕᕝᕕᒋᔭᖏᑦ, ᑭᓈᓗᒻᒧᑦ ᓴᓗᒻᒪᖅᓴᐅᑎᖃᕝᕕᖏᑦ, ᐃᒥᒻᒧᑦ ᓴᓗᒻᒪᖅᓴᐃᕝᕕᖃᕝᕕᖏᑦ, ᐊᑐᓐᓂᖃᓐᓃᓪᓗ 
ᐃᑲᔪᐃᔪᓂᒃ ᑖᒃᑯᓂᖓ ᐅᖃᐅᓯᐅᔪᓂᒃ ᐊᔭᐅᕆᔭᐅᓂᐊᖅᐳᑦ ᓄᓇᖏᓄᑦ ᐃᓂᓪᓚᖁᔭᐅᓗᑎᒃ ᐊᒻᒪᓘᓐᓃᑦ ᖃᓂᒋᔮᓄᑦ 

ᓄᓇᖏᑕ ᑎᒃᑯᐊᖅᑕᐅᓯᒪᔫᑉ.  

b) ᑲᑎᒪᔩᑦ ᐱᓕᕆᖃᑎᖃᓐᓂᐊᖅᐳᑦ ᓄᓇᓕᐅᑉ ᐱᔅᓇᓯᒋᔭᖏᓐᓂᒃ ᒐᕙᒪᒃᑯᓐᓂᓪᓗ ᐊᐅᓚᑦᑎᔨᐅᓲᓂᒃ ᑕᑯᓇᓪᓗᒋᑦ 
ᓇᓗᓇᐃᖅᑕᐅᔪᓐᓇᒻᒪᖔᖏᑕ ᒪᑐᐃᕋᔅᓴᐅᔪᑦ ᓴᓇᔪᓕᕆᔨᔾᔪᐊᓄᑦ ᑐᕌᖓᓂᓖᑦ ᓅᑕᐅᔪᓐᓇᓐᓂᖏᓄᑦ ᐊᓯᐊᑕ ᓄᓇᖏᓐᓂᒃ 

ᑖᔅᓱᒧᖓ ᐸᖕᓂᖅᑑᑉ ᓴᓇᔪᓕᕆᕝᕕᔾᔪᐊᖓᑕ ᓄᓇᖁᑖᓄᑦ ᓯᕗᓂᑦᑎᓐᓂ. 

5.5 ᐃᖏᕋᔾᔪᑎᓕᕆᓃᑦ  

ᑎᒃᑯᐊᖅᓯᔾᔪᑖ ᐃᖏᕐᕋᔾᔪᑎᓕᕆᓂᒻᒧᑦ ᑐᕌᒐᖃᖅᑐᖅ ᓇᓗᓇᐃᖅᓯᓇᓱᐊᓐᓂᒻᒥᒃ ᐊᖏᔫᑎᓂᒃ ᐃᖏᕐᕋᔾᔪᑎᓕᕆᔪᓄᑦ ᐱᖁᑎᔾᔪᐊᓄᑦ, 
ᓲᓪᓗᓕ ᑕᕆᐅᒻᒥ ᐅᒥᐊᓕᕆᔾᔪᑏᑦ ᒥᑦᑕᕝᕖᓪᓗ ᓄᓇᓕᒻᒥ, ᑲᒪᒋᔭᐅᓂᖏᓪᓗ ᐅᓗᕆᐊᓇᖏᑦᑐᒥᒃ ᑲᔪᓯᓂᖃᑦᑎᐊᖅᑐᒥᓪᓗ 

ᐊᐅᓚᓂᖃᓐᓂᖏᑦ. ᐅᑯᐊ ᑲᑎᒪᔨᓄᑦ ᐊᑐᐊᒐᓕᐊᖑᓯᒪᔪᑦ: 

a) ᐱᔪᓐᓇᖅᑎᑕᐅᔪᑦ ᐃᓗᐊᒍᑦ ᑎᒃᑯᐊᖅᑕᐅᓯᒪᔪᑦ ᐃᖏᕐᕋᔾᔪᑎᓕᕆᓂᒻᒧᑦ ᐃᓚᖃᖅᑐᑦ ᑕᒪᐃᓐᓂᒃ ᓄᓇᓂᒃ ᐊᒃᑐᐊᔪᑦ 
ᒥᑦᑕᕝᕕᒻᒧᑦ ᐊᒻᒪᑦᑕᐅᖅ ᐅᒥᐊᖃᕝᕕᒻᒧᑦ ᑕᒪᐃᓐᓄᓪᓗ ᐊᑐᕈᓰᑦ ᐃᓚᒋᔭᐅᓂᓖᑦ ᐱᓕᕆᐊᖑᔪᓄᑦ ᓲᓪᓗᓕ 

ᐅᖄᓚᐅᑎᖃᐅᑎᖏᑕ ᓄᓇᖏᑦ, ᑐᖅᑯᐃᕝᕕᖏᑦ ᐊᒻᒪᓗ ᐱᖁᑎᒃᑯᕕᖃᕝᕕᖏᑦ ᐊᑐᕆᐊᖃᓲᖏᑦ ᖃᓂᔅᓴᕆᐊᖃᓲᑦ 

ᒥᑦᑕᕝᕕᒻᒧᑦ ᐅᒥᐊᖃᕝᕕᖓᓄᓪᓗ.  

b) ᑕᒪᒻᒥᒃ ᓴᓇᔭᐅᔪᓕᒫᑦ ᐃᓗᐊᒍᑦ ᓄᓇᖏᑕ ᐊᒃᑐᖅᑕᐅᓯᒪᔪᑦ ᑖᔅᓱᒧᖓ ᐸᖕᓂᖅᑑᑉ ᒥᑦᑕᕝᕕᐊᑕ ᑭᒡᓕᓯᓂᐊᕈᑖᑕ 
ᒪᓕᒐᕋᓛᕆᔭᖏᓄᑦ ᒪᓕᒋᐊᖃᖅᐳᑦ ᒪᓕᒐᕋᓛᕆᔭᖏᓐᓄᑦ. ᑖᒃᑯᐊ ᓴᓇᔪᒪᓂᒻᒧᑦ ᐆᒃᑐᕋᐅᑎᑦ ᐃᓗᐊᓅᖓᔪᑦ 

ᓇᔅᓯᐅᑎᔭᐅᓂᐊᖅᐳᑦ ᓄᓇᕘᒥ ᒥᑦᑕᕝᕕᓕᕆᔨᒃᑯᓐᓄᑦ ᕿᒥᕐᕈᔭᐅᓂᐊᓪᓗᑎᒃ ᐊᖏᖅᑕᐅᓗᑎᓪᓗ ᒥᑦᑕᕝᕕᐅᑉ ᐊᕙᑖᒍᑦ 

ᓴᓇᔪᖃᓐᓂᐊᑐᐊᕈᓂ ᐊᒻᒪᓗ/ᐅᕝᕙᓘᓐᓃᑦ ᓴᓇᔭᐅᔪᒪᔪᖅ ᐊᕝᕕᐊᕈᑎᓂᐊᕈᓂ ᒥᑦᑕᕝᕕᐅᑉ ᐊᐅᓚᓂᕆᓲᖏᓄᑦ.  
c) ᑕᒪᒻᒥᒃ ᓴᓇᓂᓕᒫᑦ ᐃᓗᐊᓃᑦᑐᑦ 200 ᒦᑕᐅᑉ ᐊᒃᑐᐃᓯᒪᓂᐊᑕ ᓄᓇᖏᓄᑦ ᑖᔅᓱᒪ ᑕᒪᐃᓐᓄᑦ ᐊᐅᓪᓚᐄᔪᖅ ᓇᓂᕈᑖ 

(NDB) ᑐᓴᐅᒪᒃᑲᐃᓂᒻᒧᑦ ᓄᓇᖓᓐ, ᑕᑯᔅᓴᐅᑎᑕᖅ ᑎᑎᕋᖅᓯᒪᓂᐊᒍᑦ #, ᒪᓕᒋᐊᖃᓐᓂᓕᒃ ᐱᔪᒪᔭᖓ 

ᐊᖏᖅᑕᐅᔭᕆᐊᖃᖅᖢᓂ NAV CANADA-ᑯᓐᓄᑦ. 

5.6 ᓄᓇ 

ᑎᒃᑯᐊᖅᓯᔾᔪᑖ ᓄᓇᒥᒃ ᑕᒪᐃᓐᓄᑦ ᑐᕌᖓᔪᖅ ᕿᓐᖑᒻᒥᒐᖅᑕᐅᓯᒪᓐᖏᑦᑐᓄᑦ ᓄᓇᖏᓐᓄᑦ ᐃᓗᐊᓃᑦᑐᑦ ᓄᓇᓕᐅᑉ ᑭᒡᓕᖁᑖᑕ 

ᐊᓯᖏᓐᓄᑦ ᑎᒃᑯᐊᖅᑕᐅᓯᒪᓐᖏᑦᑐᖅ ᓄᓇᐅᑉ ᐊᑐᕈᑖᓄᑦ ᑐᕌᒐᖃᕈᑎᓪᓗ ᓄᓇᐅᑉ ᑲᔾᔮᓐᓇᓐᓂᐊᓂᒃ ᐃᓄᖏᑕᓗ ᐱᖅᑯᓯᑐᖃᖏᑦ 

ᓄᓇᐃᓐᓇᒻᒦᑦᑐᑦ ᒪᑐᐃᖅᓯᒪᑎᒃᑲᓗᐊᓪᓗᒍ ᐃᓕᖅᑯᓯᑐᖃᓐᓄᑦ ᐊᑐᓐᓂᓐᓄᑦ, ᑲᔾᔭᐅᓴᓐᓂᓐᓄᑦ ᐊᒻᒪᓗ ᐳᓚᕋᑏᑦ ᐱᓕᕆᐊᕆᓲᖏᓐᓄᑦ, 
ᐃᓚᒋᖃᓯᐅᑎᓪᓗᒍ ᑐᐊᐸᒃᑕᓐᓂᖅ, ᓴᕕᕋᔭᔅᓴᒥᒃ ᕿᓂᖅᓴᐃᓃᑦ ᓄᓇᓕᐅᓪᓗ ᓱᓇᒃᑯᑖᕆᓲᖏᑦ ᐱᖁᑎᔾᔪᐊᖑᔪᑦ. ᐅᑯᐊ ᑲᑎᒪᔨᓄᑦ 

ᐊᑐᐊᒐᓕᐊᖑᓯᒪᔪᑦ: 

a) ᑎᒃᑯᐊᖅᓯᔾᔪᑖ ᓄᓇᒥᒃ ᐱᔪᓐᓇᖅᑎᑦᑎᕗᖅ ᐃᓕᖅᑯᓯᑐᖃᓐᓄᑦ ᐊᑐᓐᓂᓐᓄᑦ, ᐳᓚᕋᑏᑦ ᐊᒻᒪᓗ ᑲᔾᔭᐅᓴᓐᓂᓐᓄᑦ 
ᐊᑐᓐᓂᕆᓲᖏᓐᓂᒃ. ᐱᔪᓐᓇᖅᑎᑕᐅᒻᒥᔪᑦ ᐃᓚᖃᖅᑐᑦ ᕿᒥᔅᓯᐅᑎᑦ ᕿᒻᒥᖃᕝᕕᖏᑦ, ᑐᐊᐸᒃᑕᓐᓂᖅ, ᓴᕕᕋᔭᔅᓴᒥᒃ 

ᕿᓂᖅᓴᐃᓃᑦ ᓄᓇᓕᐅᓪᓗ ᓱᓇᒃᑯᑖᔅᓴᖏᓐᓄᑦ ᓴᓇᓂᐅᔪᑦ.  

b) ᐸᖕᓂᖅᑑᑉ ᑲᑎᒪᔨᖏᑦ ᑲᒪᒋᔭᖃᓐᓂᐊᖅᐳᑦ ᓴᓇᓂᐅᔪᑦ ᐃᓗᐊᓐᖏᑦᑐᒃᑯᑦ ᐊᒃᑐᐃᑦᑕᐃᓕᒪᓗᓂᒋᑦ ᐆᒪᔪᖏᓐᓄᑦ, ᐆᒪᔪᑦ 

ᓇᔪᖅᐸᑦᑕᖏᓐᓄᑦ ᐊᖓᓇᓱᓐᓂᖏᑕᓗ ᐃᓄᖏᑦ, ᐊᒻᒪᑦᑕᐅᖅ ᒪᓕᔅᓯᒪᑦᑎᐊᖅᑐᓂᒃ ᑐᑭᒧᐊᕆᔪᓂᒃ ᑐᓐᖓᕕᓕᐊᖑᔪᑦ 
ᐃᓄᐃᑦ ᖃᐅᔨᒪᔭᑐᖃᖏᓄᑦ (IQ). 

5.7 ᓴᓇᔭᐅᔪᔅᓴᓄᑦ ᑐᓗᕈᑎᖃᖅᑐᑦ  

ᐅᑯᐊ ᓴᓇᔭᐅᔪᔅᓴᓄᑦ ᑐᓗᕈᑎᖃᕈᑕᐅᓲᑦ ᑐᕌᖅᑎᑕᐅᓂᖃᕋᓱᑦᑐᑦ ᓴᐳᒻᒥᕆᓂᒻᒥᒃ ᓄᓇᓕᒻᒥᐅᑦ ᐃᒻᒥᖅᓱᐃᕝᕕᒋᓲᖏᑦ, ᓄᓇᓕᐅᑉ 

ᐃᒥᖅᑕᕝᕕᖓ, ᑐᐊᐸᖃᕝᕕᖏᑕ ᓄᓇᖏᑦ, ᐊᕙᑎᒦᑦᑐᑦ ᐃᑉᐱᓐᓂᖅᓴᕋᐃᑦᑐᑦ ᓄᓇᖏᑦ, ᐊᒻᒪᓗ ᑕᐃᒍᖅᑕᑦ ᐅᓗᕆᐊᓇᖅᑐᑦ ᓄᓇᐃᑦ. 
ᐅᑯᐊ ᑲᑎᒪᔨᓄᑦ ᐊᑐᐊᒐᓕᐊᖑᓯᒪᔪᑦ: 

a) ᕼᐋᒪᓚᒃᑯᑦ ᓄᖅᑲᖓᑎᑦᑎᓂᐊᖅᐳᑦ ᓴᓇᔭᐅᓂᖏᓐᓂᒃ ᐃᓄᖃᖅᑐᔅᓴᐃᑦ ᐊᑐᖅᑕᖏᓐᓂᒃ ᐊᑐᓐᓃᓪᓗ ᐱᖃᓯᐅᔾᔨᔪᑦ ᓂᕿᒥᒃ 

ᑐᖅᑯᐃᕝᕕᓐᓂᒃ ᐊᒻᒪᓘᓐᓃᑦ ᓂᕿᓕᕆᕝᕕᐅᓲᓂᒃ ᐃᓗᐊᒍᑦ 450 ᒦᑕᐅᑉ ᐅᖓᕙᐅᑖᑕ ᐅᓪᓗᒥ ᐊᑐᖅᑕᐅᔫᑉ ᐊᒻᒪᓘᓐᓃᑦ 
ᓯᕗᓂᐊᒍᑦ ᐊᑐᖅᑕᕕᓂᐅᔪᒥᒃ ᐊᒃᑕᕝᕕᒋᔭᐅᓪᓗᓂ, ᒪᓕᒃᖢᒋᑦ ᐱᖁᔭᒃᑯᑦ ᓇᓗᓇᐃᖅᑕᐅᓯᒪᔪᑦ ᐃᓗᐊᒍᑦ ᑕᒪᐃᓐᓄᑦ 

ᓴᓗᒪᓇᓱᐊᓐᓂᒻᒧᑦ ᒪᓕᒐᕋᓛᖑᔪᑦ ᑭᒃᑯᓕᒫᓄᑦ ᖃᓂᒪᖃᑦᑕᐃᓕᓂᒻᒧᑦ ᐱᖁᔮᒍᑦ.  

b) ᑕᐃᒪᓐᖓᓕᒫᖅ ᓴᓇᔪᖃᕆᐊᖃᓐᖏᓚᖅ ᐱᔪᓐᓇᖅᑎᑕᐅᔭᕆᐊᖃᕋᑎᓪᓗ ᑐᖓᐅᑦᑎᑐᐊᕈᑎᒃ 30 ᒦᑕᒥᒃ ᑐᕚᓪ ᑰᖓᑕ 
ᓯᓇᔾᔪᐊᓂ ᑯᓛᖑᑎᓪᓗᒍ ᑎᑭᐅᒪᓲᖓᓄᑦ.  

c) ᓴᓇᔪᒪᔪᑦ ᐱᔪᓐᓇᖅᑎᑕᐅᔾᔮᖏᑦᑐᑦ ᐃᓗᐊᒍᑦ ᑰᖃᕝᕕᐅᑉ ᐃᒻᒥᖅᓱᓲᖓᑕ ᓄᓇᖏᒍᑦ ᓴᖅᑭᔮᖅᑎᑕᑦ ᐃᓗᐊᒍᑦ ᑎᑎᕋᖅᓯᒪᔫᑉ 

#, ᑭᓯᐊᓂ ᓴᖅᑮᔪᓐᓇᕈᑎᒃ ᓇᓗᓇᓐᖏᑦᑐᒃᑯᑦ ᓴᓇᔭᖓ ᐱᐅᓐᖏᑦᑐᒥᒃ ᐊᒃᑐᐃᔾᔮᖏᒻᒪᖔᑦ ᕼᐋᒪᓚᒃᑯᑦ 

ᐃᒥᖅᑕᕝᕕᒋᓲᖓᓐᓂᒃ. ᑕᑉᐱᓐᓇ ᐅᖃᖅᓯᒪᓂᐊ ᑕᕝᕙᐅᒐᓗᐊᖅᑎᓪᓗᒍ, ᐊᑐᖅᑕᐅᓃᑦ ᐃᓚᒋᔭᑦ ᐃᒪᖃᖅᑎᑦᑎᓂᒻᒧᑦ 
ᓄᓇᓕᒻᒥ ᓲᓪᓗᓕ ᓱᓪᓗᑯᑖᒥᒃ ᐃᒪᖃᐅᑎᒥᒃ, ᒥᓪᓗᐊᖅᓯᔾᔪᑎᒥᒃ ᐊᒻᒪᓘᓐᓃᑦ ᐅᖓᕙᐅᑎᒥᒃ ᐅᔾᔨᖅᓴᐃᔾᔪᑎᒥᒃ ᐱᓕᕆᕝᕕᒻᒥ 

ᐊᖅᑯᑎᒥᓪᓘᓐᓃᑦ ᐃᒥᖅᑕᐃᓂᒻᒧᑦ ᐱᔪᓐᓇᖅᑎᑕᐅᕗᑦ.  


